
Beste Offisiere

AGL Muntie Griebenow aan die woord
Ons kan lankal nie meer praat van ’n “nuwe jaar” nie , want meeste kommando’s in Kaapland het vergete al begin om die bal aan die rol te sit vir 2012.  Tog pas dit ons om by die ingang van ons eerste omsendbrief net ons spore vas te maak op die ABC-roete van Voortrekkerwees.

Vir Kaaplandse offisiere is daar die pas afgelope naweek ’n baie suksesvolle Offisieresaamtrek gehou by Wemmershoek. Met die Mentorskapkursus is daar indringend gepraat oor die behoud van offisiere, leemtes is aangespreek en offisiere het ’n nuwe visie gekry op die betekenis van mentorskap. Die spanbou-aangeleenthede is kreatief aangebied en die skaterlagte, wat dikwels opgeklink het, het ’n eie storie van ontspanning, vriendskap en spangees vertel.

Maar nou is dit terug kommando toe, waar elke offisier die nouer kring gaan ervaar van span-kinders, wat ook met verwagting uitsien na wat Voortrekkers vanjaar vir hulle gaan inhou. Die meeste van ons Voortrekkerkinders sal ook te midde van oorvol skoolprogramme Die Voortrek-kers wil ervaar as “’n veilige hawe” waar hulle met opregte maatskap, avontuur en interessante spesialisasies vir ’n wyle kan vergeet van skoolwerk en eksamens - miskien ook van krisisse tuis. En u, geagte offisier, is die stuurman in die verwagtinge van u spanlede.

Dit plaas ’n groot verantwoordelikheid op u skouers. In die eerste plek vra dit dat u elke kind sal sien as ’n indiwidu, wat met sy/haar eie unieke behoeftes hulle plekkie in u span kom inneem.

Dit vra ook dat u in ’n persoonlike verhouding met ons Hemelse Vader sal staan. Hy, wat bewus is van elke kind se behoefte aan groei en sekuriteit vir 2012 het met groot sorg vir u uitgekies as Sy instrument om die behoeftes in elke spanlid van u aan te spreek, maar ook te voorsien in die boustof wat nodig is om elke spanlid individueel te laat kom tot hulle volle potensiaal vir 2012.

Om sterk te staan in die aanslae wat oor ons pad kom is dit nodig dat elke kind sal weet wie en wat hy/sy is. As jy op ’n vaste fondament staan kan jy weerstand bied teen versoekinge en aanslae, maar as jy nie ’n eie identiteit het nie weet jy ook nie vanuit watter posisie jy jouself moet verdedig nie. Dan dryf jy maar saam met die stroom.

Omdat Die Voortrekkers ’n KULTUUR-organisasie is van die Afrikanervolk leer ons ook die kin- ders die waardes, tradisies en geskiedenis van Die Afrikanervolk, MAAR gewortel en gebou op die Bybelse lewensbeginsels. Dit is vir ons in Die Voortrekkers ononderhandelbaar. Verder moet ons ook vir ons kinders leer dat ons steeds ons mooi land moet bou. Die feit dat daar baie mense is wat geen respek toon vir ons land se natuurlewe en netheid nie verskoon geen Voortrekker daarvan om negatief te staan oor die opbou van ons mooi land nie. Daarom be-aam ons met mening ons hoofleier se slagspreuk, nl. ons is moderne Afrikaners, positiewe burgers en konsekwente Christene. Dit is die fondasie wat ons in ons Voortrekkerkinders wil vaslê.

Ons vertrou dat elke volwasse lid in Kaapland gereed is om hierdie uitdaging te aanvaar en by wyse van die kursusse, wat volwasse sake vir u aanbied, uself vir u taak sal bemagtig. Mag elke offisier menigmaal voor God op hul knieë kom staan met die volgende gebed uit “Die Dieper Reg” van NP van Wyk Louw:

Ek kom om vir ’n volk te pleit




wat klein naas al die volke staan, -



dat hulle naam nie sal verklink



en tot die stiltes gans vergaan;




maar dat hul sterk voor God durf kom


- rein is die mens wat suiwer streef -



en deur hul reg ’n nageslag







in verre eeue nog kan leef . . . . . . 

UIT DIE PEN VAN DIE GEBIEDSLEIER

Die jaar het weer op ‘n drafstap begin.  Dié van julle wat op die offisiere saamtrek was het nou al die storie gehoor, maar ek wil dit graag weer vertel.    

Ek het tydens die afgelope Desember vakansie die geloftediens in Hartenbos bygewoon.  Neef Piet was die prediker en na die tyd was daar seker so 80 mense in die museum vir ‘n verdere bespreking oor die relevansie van die gelofte.  Na die bespreking het ek nog so bietjie rondgestaan toe daar ‘n middeljare vrou reguit op my afstap.  Sy kom staan vierkantig voor my, kyk my reguit in die oë, en sê:”Jy weet nie wie ek is nie, maar ek weet wie jy is.  My kind was in jou kleingroepie tydens hierdie jaar se PV toetskamp.  Ek wil net vir jou sê dat jy nooit sal weet wat jy vir my kind beteken het nie.  Ek weet nie presies wat dit is wat julle alles doen in Die Voortrekkers nie, maar hou aan om dit te doen.”  Toe draai sy om en stap weg.

Ek was uit die aard van die saak vir daardie oomblik stomgeslaan.  Daarna het dit egter tot my deurgedring dat ons in Die Voortrekkers op die regte pad is.  Ons het ‘n wenresep!  Dis nou die tyd om aan die werk te spring.  

Sterkte met elkeen se jaar.  Daar gaan baie goeie tye wees en ook so bietjie moeilike tye.  Die lewe werk maar so, maar ons almal trek in dieselfde rigting!

Hou Koers

Anton Erwee
1. ADMINISTRASIE 
AGL (Admin) Chris Human en mev Hesti Meyer

Belangrike datums:
	Kaapland Jaarprogram 2012
(Konsep 8) 

	Maand
	Dag
	Datum
	Waar
	Aktiwiteit

	Januarie
	Do - So
	5 - 8
	Oos-Kaap
	OK - Keurkamp - Klein Ka'ba

	 
	WO
	11
	Hoofkantoor
	Hoofkantoor, Voortrekkerdepot  open

	 
	WO
	11-Jan
	Algemeen
	Skole open:  Alle kusskole

	 
	Vr - So
	13 - 15
	Noord-Kaap
	NK - Off-afskopkamp

	 
	Vr - So
	13  - 15
	Hoofkantoor
	Hoofdagbestuur - Pretoria

	 
	Ma
	16
	Kaapland
	Kaaplandse Gebiedskantoor open

	 
	WO
	18
	Wes-Kaap
	WK - Volwasse Taakgroep vergadering - Brackenfell

	 
	WO
	18
	Algemeen
	Skole open:  Alle binnelandse skole

	 
	Vr. - So
	20 - 22 
	Kaapland
	Gebiedsdagbestuursvergadering - Saldanha

	 
	Sa
	21
	Wes-Kaap
	Offisiere Nagmars

	 
	Wo.
	25
	Kaapland
	Sluitingsdatum vir Offisieresaamtrek

	 
	Vr - So
	27 - 29
	Hoofkantoor
	 Penkoppe en Drawwertjies - Nasionale Komitee

	 
	Vr - So
	27 - 29
	Hoofkantoor
	Volwasse Sake - Nasionale Komitee

	 
	Vr - So
	27 - 29
	Hoofkantoor
	Verkenners - Nasionale Komitee

	 
	Vr-So
	27-29
	Noord-Kaap
	NK - Niksnut: Graad 8 Kamp

	 
	Vr. - So
	27 - 29
	Wes-Kaap
	WK - Oord Outeniqua - Volksdans vir Verkenners en Volwassenes

	 
	Sa
	28
	Wes-Kaap
	WK - Oord Boland Oordvergadering

	 
	Di
	31
	Hoofkantoor
	Sperdatum:  Berigte vir Hou Koers nr 1

	 
	Di
	31
	Kaapland
	Alle Kommando en Oordverslae ingehandig by Gebiedskantoor

	Februarie
	Vr. - So
	 3 - 5
	Kaapland
	 Volwasse Saamtrek (Mentorskap) - Wemmershoek

	 
	Vr
	3
	Wes-Kaap
	WK - Voorslag inligting sessie Gr. 6 & 7 Offisiere - Wemmershoek

	 
	Vr
	3
	Oos-Kaap
	OK - Baaidraai - Port Elizabeth

	 
	WO
	8
	Kaapland
	GK Volwasse Sake Telefoon Vergadering

	 
	Vr - So
	10 - 12
	Oos-Kaap
	OK- Nasionale Jeugraad:  Oos-Londen

	 
	Di
	14
	Oos-Kaap
	OK - Gebiedsjeugleiersbenoeming:Fase 1

	 
	Sa
	18
	Oos-Kaap
	OK - Offisiere Afskop - Kraggakamma

	 
	Vr - Sa
	17 - 18
	Hoofkantoor
	Voortrekkerdrag - Nasionale Komitee

	 
	Vr - Ma 
	24 - 27
	Hoofkantoor
	Nas Jongleiersberaad - Stellenbosch

	 
	Vr. - Sat
	 24 - 25 
	Wes-Kaap
	WK - Verkenner Vlotvaart

	 
	Vr-So
	24 - 26
	Noord-Kaap
	NK - Avontuurkamp:Bemarking:Gr 7-9

	 
	Sa
	25
	Oos-Kaap
	OK - Provinsiebestuursvergadering

	 
	Vr. - So
	24 - 26
	Oos-Kaap
	OK - Baasverkennerkonferensie - Boknesstrand

	 
	Di
	28
	Oos-Kaap
	OK - Gebiedsjeugleiersbenoeming:Fase 1 - Sluitingsdatum

	 
	Di
	28
	Algemeen
	Indiening van motiverings vir medaljes / dekorasies silwer by gebiedskantoor.  Provinsie verslae indien by gebiedskantoor.

	Maart
	Do
	1
	Gebied
	GBD Admin. Vergadering

	 
	Sa
	3
	Oos-Kaap
	OK -  Intreekursus - Kraggakamma

	 
	Sa
	3
	Wes-Kaap
	WK - PD Taakgroep Vergadering

	 
	WO
	7
	Wes-Kaap
	WK - Oord Kaapstad Oordvergadering

	 
	Vr - So
	09 - 11
	Hoofkantoor
	Kursusnaweek op Doornkloof 

	 
	Vr. - Sat
	9 - 11
	Wes-Kaap
	WK - PD Spesnaweek - Gr. 4 - Plantekennis - Somerset-Wes

	 
	Vr. - Sat
	9 - 11
	Wes-Kaap
	WK - PD Spesnaweek - Gr. 5 - Plaaslewe - Ceres

	 
	Vr. - Sat
	9 - 11
	Wes-Kaap
	WK - PD Spesnaweek - Gr. 6 - Sterrekunde - Wamakersvallei

	 
	Vr. - Sat
	9 - 11
	Wes-Kaap
	WK - PD Spesnaweek - Gr. 7 - Medemens - Robertson

	 
	Sa
	10
	Oos-Kaap
	OK - PD Spes. Dag Graad R - 4

	 
	Sa
	10
	Oos-Kaap
	OK - PD Spes. Dag Graad 5

	 
	Sa
	10
	Oos-Kaap
	OK - PD Spes. Dag Graad 6

	 
	Sa
	10
	Oos-Kaap
	OK - PD Spes. Dag Graad 7

	 
	WO
	14
	Wes-Kaap
	WK- Volwasse Taakgroep Vergadering - Brackenfell

	 
	Vr - So
	16 - 17
	Hoofkantoor
	Hoofdagbestuur 

	 
	Vr - So
	16 - 18
	Kaapland
	Jeugberaad - Wemmershoek

	 
	Vr - So
	16 - 18
	Kaapland
	Gebiedsbestuur vergadering - Wemmershoek

	 
	Wo
	21
	Algemeen
	Menseregtedag

	 
	Vr
	23
	Algemeen
	Skole sluit:  Alle kusskole

	 
	Vr. - Ma
	 23 - 26
	Wes-Kaap
	WK - Bakenkamp

	 
	Sat - Di
	 24 - 27
	Wes-Kaap
	WK - PD Gebiedskamp - Wemmershoek - Gr. 3 Spoorkennis / Jr. Paraatheid

	 
	Sat - Di
	 24 - 27
	Wes-Kaap
	WK - PD Gebiedskamp - Wemmershoek - Gr. 4 - Noodhulp / Groepspele

	 
	Sat - Di
	 24 - 27
	Wes-Kaap
	WK - PD Gebiedskamp - Wemmershoek - Gr. 5 - Boeresport / Brandweer

	 
	Sat - Di
	 24 - 27
	Wes-Kaap
	WK - PD Gebiedskamp - Wemmershoek - Gr. 6 - Seremonies / Spoorsny

	 
	Sat - Di
	 24 - 27
	Wes-Kaap
	WK - PD Gebiedskamp - Wemmershoek - Gr. 7 - Afrikanerkind

	 
	Sa-Vr
	24-30
	Oos-Kaap
	OK - Medemenskamp Gr. 7

	 
	Sa-Vr
	24-30
	Oos-Kaap
	OK - Seekunde, Roeikundekamp Gr. 8

	 
	Sa-Vr
	24-30
	Oos-Kaap
	OK - Strandvernufkamp Gr. 9

	 
	Sa-Vr
	24-30
	Oos-Kaap
	OK - Uithalerkamp - Gr. 10

	 
	Sa-Vr
	24-30
	Oos-Kaap
	OK - Selfbehoudkamp Gr. 11 - 12

	 
	So
	25
	Oos-Kaap
	OK - GJL Benoemings: Fase 2

	 
	Di - Sa
	27 Apr. - 1 Mei
	Namibia
	Noscitur a sociis Jeugberaad

	 
	Vr
	30
	Algemeen
	Skole sluit:  Alle binnelandse skole

	April
	Sa - Sa
	31 Mrt - 07 April
	Algemeen
	KKNK

	 
	Vr
	06
	Algemeen
	Goeie Vrydag

	 
	Ma
	09
	Algemeen
	Gesinsdag

	 
	Di
	10
	Algemeen
	Skole begin:  Alle skole in RSA

	 
	Di
	10
	Algemeen
	Gebiede - geouditeerde state by AHL Finans

	 
	Vr. - Sat
	13 - 14
	Wes-Kaap
	WK - PD Spesialisasie - Gr. 6 - Gedenkwaardighede

	 
	Ma
	16
	Algemeen
	Teoretiese vraestel HW/PV proses

	 
	Vr - So 
	20 - 22
	Hoofkantoor
	Hoofbestuur en alle Nasionale komitees

	 
	Vr. - So
	 20 - 22 
	Wes-Kaap
	WK - Volwasse Kursus naweek - Spanhantering - Wemmershoek

	 
	Vr. - So
	 20 - 22 
	Wes-Kaap
	WK - Volwasse Kursus naweek - Bestuur - Wemmershoek

	 
	Vr. - So
	 20 - 22 
	Wes-Kaap
	WK - Volwasse Kursus naweek - Kommunikasie - Wemmershoek

	 
	Vr. - So
	 20 - 22 
	Wes-Kaap
	WK - Volwasse Kursus naweek - Seremonies - Wemmershoek

	 
	WO
	25
	Oos-Kaap
	OK - Volwasse Taakgroep vergadering - Despatch

	 
	Do
	26
	Algemeen
	HW-siekte eksamen

	 
	Vr
	27
	Algemeen
	Vryheidsdag

	 
	Vr. - Di
	27Apr-1 Mei
	Noord-Kaap
	NK - Kalahari 4x4 Vasbyt

	 
	Vr. - Sat
	27 Apr.. - 5 Mei
	Hoofkantoor
	Nasionale Jeugberaad

	 
	Ma
	30
	Algemeen
	Sperdatum:  Berigte vir Hou Koers nr 2

	 
	Ma
	30
	Algemeen
	Skoolvakansiedag


2. PENKOPPE EN DRAWWERTJIESAKE 

AGL Elizma Smith
Welkom terug na die vakansie! Ek wens vir julle ‘n vet-pret jaar saam met julle Penkop en Drawwertjie spanne. Ek vertrou julle batterye is gelaai met al die energie wat nodig is om ‘n P/D offisier te wees.

Enkele los gedagtes van my kant af om vanjaar by te dra om suksesvol te wees as offisier:

· Spanprogram

As jy nog nie een opgestel het nie doen dis sommer nou.  Jy gaan die lewe vir jouself oneindig makliker maak as jy ‘n program het, volgens ‘n skedule werk en die hele jaar in oënskou kan neem en die geheelbeeld kan sien. ‘n Mens voel net meer doelgerig.

· Deelname

Doen dinge saam met jou span – hulle geniet dit so! Woon kampe saam met hulle by, veral die junior P/D’s het jou saam met hulle op die kamp nodig. 

· Kreatiwiteit

Doen moeite met spanvergaderings, dink nuut en begin betyds sodat jou aanbiedings vir die kinders lekker en interessant is. Met ‘n bietjie moeite kan enige onderwerp interessant aangebied word.

· Luister

Maak tyd om te hoor as ‘n kind met jou praat

· Voorbeeld

Jy kan ‘n kind beinvloed deur jou voorbeeld. Tree so op dat daardie invloed tot die kind se voordeel is.

· Liefde en belangstelling

Toon belangstelling in jou spanlede se lewens, onthou hulle verjaarsdae en gee liefde.

Administrasie

2.1.  Gebiedsgoedgekeurde naweke (GGN)
Op die 2011 Voorslag aansoeke is allerhande naweek kampe op kinders se aansoekvorms ingevul as sogenaamde gebiedsgoedgekeurde naweke. As ek nie ‘n aansoek met ‘n volledige program voor die kamp ontvang het vir gebiedsgoedkeuring en dit goedgekeur en ‘n nommer toegeken het nie, is dit nie ‘n GGN nie en kan nie as sodanig op aansoekvorms aangetoon word nie en gaan nie so aanvaar word nie.

2.2.  Belofte spesialisasies op kommandovlak 

Dis reeds gekommunikeer dat Kaapland se gebiedsbestuur in 2011 ‘n proses goedgekeur het waarvolgens kommandos wat een van die belofte spesialisasies (Erfgrond, Afrikanerkind, Medemens en Godsdiens) in kommandoverband wil aanbied die program aan die betrokke provinsie se PD taakgroepvoorsitter moet voorlê vir goedkeuring voor dit aangebied word.  Sonder hierdie goedkeuring kan hierdie  4 spesialisasies (as dit in kommandoverband aangebied is) nie vir Voorslag kwalifiseer nie. 

2.3.   Verkenner spesialisasies

Soos bepaal in die reglemente mag P/D’s slegs verkenner spesialisasies (maksimum van 2) doen in graad 7 nadat die betrokke gebied se Voorslagkamp afgehandel is. 

Billy Graham het gesê  “God het aan ons twee hande gegee:  een om mee te ontvang en een om mee te gee”.  Mag jy wat spanoffisier is vanjaar ervaar hoe baie jy ontvang omdat jy gee aan kinders.

3. VERKENNERSAKE
AGL Charon Streit
Die jaar is al ‘n maand oud en almal is sterk besig met nog ‘n jaar se verrigtinge. Maak seker dat hierdie jaar nie net nog ‘n jaar sal wees in jou lewe nie, maar een waar jy werklik van elke geleentheid gebruik gemaak het om jou beste te gee, maar veral ook jou ABC uit te leef. Net ‘n paar sake wat aandag moet kry:

3.1 HW/PV Proses

· Teen die einde van die week behoort elke kandidaat(2012) wat tot dusver aan die proses deelgeneem het ‘n vorm te kry met sy/haar puntestaat. Maak asseblief seker dat die punte daarop korrek is en die Kommandoleier en die kandidaat moet dit asseblief teken. Om die eksamen in April 2012 te skryf moet die kandidaat ‘n punt van 30 behaal het. Die meeste van die kandidate het selfs voor die indiening van hul take aan hierdie voorvereiste voldoen, maar daar is ‘n paar wat hul taakpunte benodig vir kwalifisering. 

· Die take was van goeie gehalte en ek wil hulle gelukwens daarmee. Daar is egter ‘n paar wat nie die erns van plagiaat besef nie. Die kandidate van 2013 moet ernstig gewaarsku word teen hierdie oortreding.

· Daar is ‘n tendens om kandidate in te lig dat kaartwerk nie groot gewig dra in die teoretiese vraestel nie en dan geen voorbereiding te doen nie. Ek wil tog vra dat die gebruik nie aangemoedig sal word nie aangesien ‘n kandidaat dalk net daardie punt mag benodig om verder deel te neem aan die proses. Die HW/PV kamp is die geleentheid waar daar oor sy/haar toekenning besluit word, maar dit is ook ‘n groei/afrondings geleentheid.

· Daar is ‘n paar veranderings rondom die vooraf-puntetoekennings vir die proses 2013 wat so spoedig moontlik aan 2013 se kandidate deurgegee sal word. 

4. VOLWASSE SAKE

AGL Muntie Griebenow

As ek nie eet nie kan ek nie lewe nie. As ek nie gesond eet nie kan ek nie ’n sterk liggaam ontwikkel nie. Ek is seker dat ek nie met hierdie stelling weerspreek sal word nie.

Net so waar as wat bogenoemde stelling op die liggaam se ontwikkeling en funksio-nering  is, net so waar is dit ook op die gebied van intellektuele kennis en vaardighede.

Daarom is dit belangrik dat elke offisier, wat erns maak met hulle roeping as mentors/ voogde van ’n Voortrekkerspan ook erns sal maak met die Volwasse Sake-program wat eersdaags op beide die Kaaplandse Webtuiste sowel as die Nasionale Webtuiste van Die Voortrekkers sal verskyn. Beplan u opleidingsloopbaan en besluit ook t.o.v. watter kursusse dit vir u goed sal wees om weereens bietjie opgefris te word. Spanhantering is bv. daardie kursus wat maar voortdurend weer deurloop kan word. Daar is telkens nuwe idees en motivering wat na vore kom.

Behalwe die normale opleidingsprogramme vir elke Provinsie is daar verál drie kursusse wat u aandag vir vanjaar vra, nl.

4.1 Die Opknappingskursus vir Opleiers.

Hierdie kursus sal DV die naweek van 11 – 13 Mei te Bodemvas aangebied word. Inskrywingsvorms en Inligtingsbriewe sal eersdaags op die Webtuiste verskyn. Hierdie Opknappingskursus sal onder die vaandel van die Nasionale Komitee Volwasse Sake aangebied word en AH Annemaré de Kock sal die leiding neem.

4.2. Die Jongleiersberaad sal DV op dieselfde naweek plaasvind, nl. 11 – 13 Mei, ook op Bodenvas. AGL Charon Streit (Kaapland: Verkenners) en AGL Fanie Minnie (Vrystaat: Verkenners) sal die aanbiedinge doen. Die leiding sal DV deur ons hoofleier, Prof. Piet Strauss, behartig word. Daar is reeds jong volwasse leiers in elke Gebied geïdentifiseer en hulle kan ’n uitnodigingsbrief vroeg in Maartmaand verwag .

4.3. ’n SPESOP-kursus sal DV die naweek van 21 tot 24 September 2012 te Despatch aangebied word. Hierdie kursus word onder die vaandel van die Gebiedskomitee Volwasse Sake aangebied. Offisiere uit alle Gebiede en alle Provinsies van Kaapland is welkom om in te skryf, mits hulle aan die voorvereistes voldoen. Let asb. daarop dat daar in die Wes-Kaap ’n kursus aangebied sal word in Kommunikasiekunde. 


Die volgende inligting kom uit die Prospektus:

SPES-OP

(a) 
Waaroor gaan die kursus:

’n Persoon wat hierdie kursus wil deurloop moet in die eerste plek ’n natuurlike kursusaanbieder wees. Tydens die kursus word hierdie vaardigheid verder ontwikkel. Die kursusganger word op​ge​lei om as kursusaanbieder vir Die Voortrekkerbeweging op te tree en om opleiding te verskaf in die eie​soortige aanbiedingswyse wat binne die Voortrekkers gevolg word. 

(b) 
Wat baat jy persoonlik:
Jy doen heelwat selfkennis op. Jou aanbiedingsvaardighede word ontwikkel. Jou vermoë om voor mense op te tree, word geslyp. Baie van die vaardighede en kennis wat jy ontwikkel kan ook buite Voortrekker​verband in ander onderrigsituasies en openbare optrede gebruik word.

Sommige van die aspekte wat aandag kry is, groephantering, gebruik van onderrig​hulpmiddels, kursus​organisasie en openbare optrede. Die kursus bevat ’n groot hoeveelheid praktiese werk. Heel​wat vooraf voorbereiding word van die kursusganger verwag.

(c) 
Onderwerpe wat hanteer word:
Algemene optrede van ’n kursusaanbieder; vaardighede benodig in kursusaanbieding; voorbe​reiding vir kursusaanbieding; ingesteldheid van kursusaanbieder; praktiese inoefening; aan​biedings​​metodes en hulpmiddels en hantering van kursusgangers.

(d) 
Spesifieke vereistes:
Persone wat hierdie kursus deurloop word deur die onderskeie gebiede gekeur en aanbeveel. Inskrywings geskied dus deur die gebiede.

Die kursus word deur die Nasionale Komitee: Volwasse Sake aangebied in al die gebiede van Die Voortrekkers. Die kursus​aanbieders moet bedrewe wees in die aanbieding van opleiding. Daar moet altyd ’n objektiewe evalueerder van ’n ander gebied teenwoordig wees.

Streng keuring vir toelating vind plaas en kursusgangers sal nie noodwendig aangestel word om as kursus​aanbieders op te tree nie. Sodoende sal die Voortrekkerbeweging die dienste van aanbieders bekom waarop ons opreg trots kan wees.

Die minimum vereistes is die Intree-, spanhantering-, bestuur-, leierseminaar- en kommunikasie kursus en die kandidaat moet minstens vier jaar volwasse ingeskrewe lid van Die Voortrekkers wees.

Ons vertrou dat  ons vanjaar ’n besondere jaar sal beleef t.o.v. ons opleidingsprogramme. Ons het alreeds goed weggespring met 125 volwassenes wat ons Offisieresaamtrek bygewoon het.

5. BEMARKING
AGL Constantine Varley
Om julle te help met bemarking  gaan  vir 2012 wil ons ‘n Bemarkingsritme vir 2012 opstel per kwartaal.

Elke kwartaal is daar 'n groot doelwit.  

Kwartaal 1 - werwing vir 2012

Kwartaal 2 - netwerk projek vir 2012 van stapel stuur

Kwartaal 3 - meet van vordering in 2012

Kwartaal 4 - voorbereiding vir die werwingsprojek in die eerste kwartaal van 2013

Dit is nou die tyd om briefies by elke skool te gaan uitgooi. Begin in die grade waar u reeds offisiere het dan is daar sommer ‘n kans om nuwe offisiere ook te werf.

Volgende sit voor in die skole, biblioteke en by ouer aande van die uitrek baniere.

Deel ook pamflette uit by ouer aande, by inkopiesentrums ens. 

Gebruik die springkasteel by die atletiek byeenkomste en by kermisse ens.

Maak gebruik van die springkastele.  Daar is een in Noord -Kaap,Oos-Kaap,Wes-Kaap en Suid-Kaap.

Speel Die Voortrekker klingels op julle Gemeenskap Radio of self by die Aletiek byeenkomste asokk in die Malls.

Verder Praat Voortrekkers. 

Maak ook gebruik van die 50 gratis pamflette van depo, as jy mooi vra is die kans goed dat jy meer kan kry. Maak gebruik van die pamflette en plakkate . Gaan sit dit op in jou skole en biblioteke. Praat Voortrekkers ons wil die jaar ons groei koers voort sit. 

(Daar kom ook nuwe pamflette vroeg hierdie jaar uit. Gemik een op die Volwassens en een op PD’s en een op Verkenners)

Maak asb. gebruik van die bemarking toerusting wat by die volgende persone beskikbaar is -
Weskaap: 
Pieter Richard 

pcrich@cape-connect.com    
sel 083 288 5072

Ooskaap: 
Franscois Veining 
francoisv@pslaw.co.za    
sel 082 412 0827

Suidkaap: 
Gerda Stols 

gerdastols@telkomsa.net   
sel 083 772 8252

Noordkaap: 
Charon Streit 

charon@telkomsa.net   
 
sel 082 374 6743

Gebruik dit ook asseblief by uitstallings, feeste ens.  Indien u dit nie gebruik nie, gaan sit dan ten minste net op in die plaaslike biblioteek en roteer dit.

Onthou asseblief- Dit help ons niks, indien die goed in u rak gestoor word nie!
KANSA

Ons moedig weer elke kommando/oord aan om aan die KANSA Shavaton deel te neem van 3 - 4 Maart 2012. Dit is ook ‘n goeie geleentheid om die klimmuur of springkastelle te gebruik

Jeugdagviering 16 Junie 2012

Jeugdagviering

Die groot netwerkprojek deur die Hoofbestuur goedgekeur vir 2012 is 'n Jeugdagviering by elke kommando van Die Voortrekkers deur Suider Afrika.  

Die aard van die viering is gemik op volwassenes aangesien kinders besig is met eksamen skryf.  Die formaat van die viering wat voorgestel word is 'n spreker en dankie sê geleentheid.  As daar reeds op 'n ander manier jeugdag gevier word gaan gerus daarmee voort!

By die geleentheid kry 'n spreker soos die kringbestuurder, hoof van naaste departement opvoedkunde, opvoedkundige sielkundige om te kom praat oor die ontwikkellings behoeftes van kinders buite skool verband.  Maw al die voorskoolse ontwikkelling en na-uurse ontwikkellings behoeftes wat nie primer deur die skool aangespreek word nie.  

Die spreker kan ook die verbintenis maak tussen die behoeftes en watter rol organisasies soos die Voortrekkers speel om die behoeftes aan te spreek. Daar moet ook spesifieke verwysing wees na die belangrike rol van die volwassenes in die vroeë fase van die kind se ontwikkelling.   Stel gerus die spreker bekend aan die 40 ontwikkellings bates raamwerk om in sy toespraak te gebruik.

Vir 2012 is die dankie sê geleentheid vir alle jeugontwikkelling belanghebbers wat by voorskoolse kinderontwikkelling betrokke is.

Die gehoor vir die geleentheid sluit die voorskoolse onderwysers, naskool en crech versorgers, skool sielkundiges, pastorale sielkundiges en alle ander jeugontwikkelling belanghebbers in soos Sondagskool onderwysers, sport afrigters, insluitend die volwassenes in die Voortrekkers!

Na die spreker(s) word die volwassenes wat met voorskoolse  kinders werk bedank vir hulle bydrae deur 'n klein geskenkie te oorhandig.

Verdere aksies wat oorweeg kan word sluit in 'n jeug ekspo van al die buitemuurse aktiwiteite in die omgewing, 'n dubbelblad advertensie in die koerant met al die aktiwiteite vir die jeug, 'n kompetisie vir die aanwys van die beste graad R juffrou, die munisipaliteit wat die persoon kan vereer wat die meeste doen vir die jeug in die munisipale gebied, nooi die burgemeester om die geskenke te oorhandig, ens.

As daar Voortrekkers is wat die geleentheid wil gebruik om die beginsels van 'n batebouer netwerk bekend te stel , kan julle met Annamarie van Eck of Jeanette de Klerk Luttig by jdkl@sun.ac.za skakel vir meer inligting

Onthou:  Bemarking is die sien en praat oor die Voortrekkers.

6. FINANSIES

AGL Constantine Varley
Kom ons probeer hierdie jaar nog meer effektief ons ledegeld invorder. Indien almal weer saam werk en slegs elektroniese oorbetalings doen spaar ons almal weer geld en kan ons volgende jaar die ledegeld verhogings tot ‘n mininum beperk. Die ledegeld verhoging is minder as 6.1%. Ons besef dat die ekonomiese druk is op almal, maar die waarde wat Die Voortrekkers vir die kind is, baie meer werd as die ledegeld. Ouers betaal maklik  vir DSTV en vir ander luukshede. Julle moet net die ouers help besef  die waarde wat Die Voortrekkers bied. 

Samestelling van ledegelde 2012 vir Die Voortrekkers Kaapland vir 2012 is as volg:

 -   Jeuglede :  R450.00 waarvan R295.00 oorbetaal word aan Hoofbestuur. Indien ledegeld 

     voor 31  Mei 2012 betaal word, is die ledegeld R350.00, wat verdeel word R155.00 aan Gebied en 

     R195.00 aan Hoofbestuur.

-    Offisiere : R295.00 wat oorbetaal word aan hoofbestuur. Indien ledegeld voor 31 Mei 2012 

     betaal word is die ledegeld R195.00 wat verdeel word R0.00 aan Gebied en R195.00 aan 

     Hoofbestuur.

-   Heemrade:  Betaal slegs R100.00 wat oorbetaal word aan hoofbestuur indien die voor 31 Mei  

    2012 betaal word. 

-   Staatmakers: R450.00 waarvan R295.00 oorbetaal word aan hoofbestuur.  Indien ledegeld 

    voor 31 Mei 2012 betaal word, is die ledegeld R350.00, wat verdeel word R155.00 aan Gebied en 

    R195.00 aan Hoofbestuur.

LET WEL :   Staatmakers wat 30 of meer ACB punte in 2011 gekry het se ledegeld is R295.00 wat oorbetaal word aan hoofbestuur. R195.00 indien ledegeld voor 31 Mei 2012 betaal word. Staatmakers kan, met bewyse van hulle betrokkenheid in Die Voortrekkers, aansoek doen om dieselfde ledegeld as die offisiere te betaal mits hulle meer as 30 ACB punte ( gelykstaande aan twee gebiedkampe se punte) in 2011 behaal het. Hierdie aansoeke moet die gebiedskatoor voor 28 Februarie 2012 bereik.

Eerste jaar staatmakers(maw 2011 se matrieks)  R295.00 wat oorbetaal word aan hoofbestuur. R195.00 indien ledegeld voor 31 Mei 2012 betaal word. 

Betaling voor 31 Mei 2012:  Alle lede kry ‘n R100 korting vanaf die Hoofbestuur vir alle ledegeld betalings wat voor 31 Mei 2012 gedoen word.

Die R155 ledegeld wat na gebied toe gaan word soos volg aangewend. 

Vir die funksionering van die verskillende kommitees : R79,98.Dit help met reiskoste,bemarking ens.

Vir die kantooruitgawes,telefoon uitgawes ens :R 27,94

Vir salarisse : R60,71

Vir Versekering : R7,98

Vir Bankkoste : R4,42 Nou verstaan u hoekom ons die bankoste so laag as moontlik wil hou

Dit is ‘n Totaal van R181,03. Dan moet u ook nog besef Kaapland betaal nms elke offisier sy ledegeld oor na Hoofbestuur. Ons balanseer hierdie som deur goeie finansiele bestuur asook deur huur te vorder op ons terreine. Ons gee u hierdie afbreek van koste om vir u te demostreer watter invloed het huur eiendomme op ons begroting en hoe ons strewe om ledegeld so laag as moontlik te hou. Daarom is dit ook belangrik dat indien ons almal saam werk dan wen ons almal  Net soos die leuse Eendrag maak Mag. Die Voortrekkers is ons almal sin. Kom ons groei die ledetal hierdie jaar   
Voortrekkergroete

Gebiedsdagbestuur
